
. DISPOSICIONS XERAIS

XEFATURA DO ESTADO

3365 Lei 1/2010, do 1 de marzo, de reforma da Lei 7/1996, do 15 de xaneiro, de
ordenacién do comercio retallista.

JUAN CARLOS |
REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei:

EXPOSICION DE MOTIVOS

A Lei 7/1996, do 15 de xaneiro, de ordenacion do comercio retallista, estableceu un
marco legal de minimos no sector da distribucién e ditouse tendo moi presente o reto que
sup6n o constante proceso de modernizaciéon da economia e a necesidade de que a
regulaciéon neste ambito se adecue a realidade dos mercados.

Os novos imperativos derivados da crecente construcion do mercado interior fan
preciso modificar a lexislacion estatal en materia de ordenaciéon do comercio retallista para
a adaptar a nova normativa comunitaria.

A Lei 17/2009, do 23 de novembro, sobre o libre acceso &s actividades de servizos e
0 seu exercicio, traspon a Directiva 2006/123/CE do Parlamento Europeo e do Consello,
do 12 de decembro de 2006, relativa aos servizos no mercado interior, que impon aos
Estados membros a obriga de eliminar todas as trabas xuridicas e barreiras administrativas
inxustificadas a liberdade de establecemento e de prestacion de servizos que se recollen
nos artigos 43 e 49 do Tratado constitutivo da Comunidade Europea (TCE),
respectivamente.

Esta norma comunitaria supén un fito esencial no proceso de construcién do mercado
interior de servizos e a sUa transposicion conduce a modificacion da Lei 7/1996, do 15 de
xaneiro, para adecuar o seu contido as exixencias de supresion de tramites innecesarios
e de simplificacién de procedementos administrativos no outorgamento das autorizacions
pertinentes en materia de comercio.

Esta lei modifica a regulacion comercial retallista para a adaptar ao establecido pola
Directiva 2006/123/CE, relativa aos servizos no mercado interior, e dar asi cumprimento
ao dereito comunitario tendo en conta o novo marco en que se desenvolve a actividade de
comercio ao retallo, pois que estamos ante unha economia cada vez mais globalizada e
liberalizada na cal o mercado de referencia do comerciante € o europeo. O modelo
comercial espafiol caracterizase por unha elevada densidade comercial (establecementos
por habitante), caracteristica dos paises mediterraneos e dunha determinada forma de
estruturar os nucleos urbanos arredor do comercio. A modificacion lexislativa que se
propon persegue, sen perder estes valores, incrementar o valor que xera a distribucion
comercial mediante a liberalizacion da prestacién dos servizos e a supresion de cargas
para as empresas.

Asi mesmo, compre considerar a hora de regular o comercio as novas demandas dos
consumidores e os cambios nas pautas e habitos de consumo da poboacién, froito dun
novo modelo sociocultural, asi como as preferencias dos consumidores en relacién cos
distintos formatos, emblemas comerciais € modalidades de venda.

A nova regulacion inspirase no principio de liberdade de empresa e ten por finalidade
facilitar o libre establecemento de servizos de distribucién comercial e o seu exercicio, a
través dos diferentes formatos comerciais, garantindo que as necesidades dos
consumidores sexan satisfeitas adecuadamente. O pequeno e mediano comercio xunto
cos grandes establecementos comerciais débense desenvolver en réxime de libre

competencia para que este sector mantefia o seu papel fundamental como motor econémico
nun contexto de continuos cambios provocados polos avances tecnoléxicos, a maior
mobilidade cidada e a deterioracion do ambiente, entre outros factores.

Asi mesmo, a ordenacién comercial toma como punto de partida a necesidade de que
no ambito da distribucion se respecte e garanta a libre competencia entre os distintos
operadores comerciais no contexto dunha economia de mercado.

Decidiuse abordar a reforma da Lei de ordenacion do comercio retallista de forma
independente e separada da do resto de normas estatais con rango de lei, cuxa modificacion
se efectia mediante a Lei 25/2009, do 22 de decembro, de modificacion de diversas leis
para a sua adaptacion a Lei 17/2009, do 23 de novembro, sobre o libre acceso as
actividades de servizos e o seu exercicio, entre outros motivos, pola extraordinaria
relevancia do sector de que se trata, mais notoria, se cabe, na actual conxuntura econdémica,
e pola complexidade da distribucion de competencias na materia, o que motiva que se
trate de alcanzar o maximo consenso posible tanto coas comunidades auténomas como
cos operadores comerciais.

As modificaciéns que introduce a lei xiran arredor das seguintes cuestions
fundamentais:

En primeiro lugar, co fin de adaptar a regulacion do sector a Directiva 2006/123/CE, do
12 de decembro de 2006, modificase a Lei 7/1996, do 15 de xaneiro, en materia de
establecementos comerciais.

Con caracter xeral, a instalacion de establecementos comerciais non estara suxeita a
réxime de autorizacion. Non obstante, de acordo co establecido pola Directiva 2006/123/CE
do Parlamento Europeo e do Consello, do 12 de decembro de 2006, relativa aos servizos no
mercado interior, as autoridades competentes poderan establecer un réxime de autorizacion
administrativa para a instalacion de establecementos comerciais unicamente cando estea
xustificado por razéns imperiosas de interese xeral amparadas pola normativa da Union
Europea e de acordo con requisitos e procedementos que se deberan xustificar consonte
o principio de proporcionalidade. Ademais, as comunidades auténomas deberan identificar
nas suas respectivas regulaciéns, de forma obxectiva e previsible, as razéns que motivan
o establecemento destes réximes e o seu impacto estimado. Os requisitos que se
establezan para o outorgamento destas autorizacions deberan atender conxuntamente a
criterios baseados en razéns imperiosas de interese xeral relacionadas coa distribucién
comercial, como son a proteccién do ambiente e o contorno urbano, a ordenaciéon do
territorio, a conservacién do patrimonio histérico artistico e a proteccidon dos consumidores
entendida conforme o disposto no texto refundido da Lei xeral para a defensa dos
consumidores e usuarios.

Para someter a autorizacion administrativa a instalacion de establecementos comerciais
débense tomar en consideracion os estudos da doutrina cientifica, segundo a cal poderia
xerar impacto ambiental e territorial a instalacién e apertura de establecementos comerciais
a partir dos 2.500 metros cadrados de superficie comercial. Neste senso, e tendo en conta
a informacién técnica disponible sobre o impacto urbanistico e ambiental dos distintos
tipos de establecementos comerciais, considérase que, ainda que en xeral non resulte
xustificado o exercicio da potestade autorizatoria, a lei debe prever que, unha vez garantido
o principio de proporcionalidade e o cumprimento doutros criterios de boa regulacion, se
poidan establecer réximes de autorizaciéon para establecementos comerciais.

Posto que, por seren contrarios a Directiva 2006/123/CE, en ningun caso se poderan
establecer requisitos de natureza econdmica, suprimense os criterios econémicos de
outorgamento da autorizacidon. Ademais, os criterios que, se for o caso, se establezan para
a concesion da autorizacion deberan ser claros e inequivocos, predicibles, transparentes,
accesibles e feitos publicos con anticipacion, tal e como exixe a Lei 17/2009, do 23 de
novembro, sobre o libre acceso as actividades de servizos e 0 seu exercicio.

Canto a regulacién do procedemento de autorizacion, que coordinara todos os tramites
administrativos para a instalacion de establecementos comerciais, remitese & normativa
das comunidades auténomas. En todo caso, as autorizacidons concederanse por tempo
indefinido, referiranse unicamente as condiciéns do establecemento fisico e impediran que



BOLETIN OFICIAL DEL ESTADO

Suplemento en lingua galega ao num. 53 Martes 2 de marzo de 2010

Sec. I.

se exixan novas autorizacions por cambio de titularidade ou sucesién de empresas unha
vez que no seu dia se comprobase o impacto do establecemento, de acordo coas exixencias
da Directiva 2006/123/CE, do 12 de decembro de 2006, e o seu outorgamento realizarase por
silencio positivo na falta de resolucién administrativa expresa como medida de simplificacion
administrativa dirixida a facilitar o acceso a actividade. Tamén se prohibe a intervencién de
competidores nos procedementos de autorizacion que cando, sexa o caso, se establezan para
a instalacion de establecementos comerciais.

Co fin de eliminar toda autorizacién innecesaria que supofia unha traba inxustificada a
liberdade de establecemento, suprimese a autorizacién previa para exercer a actividade
de venda automética que outorgaban as autoridades competentes en materia de comercio
e remitese a normativa técnica que resulte de aplicacion.

No relativo ao exercicio da venda ambulante ou non sedentaria, introducense as
especificacions que a luz da Directiva 2006/123 do Parlamento Europeo e do Consello, do
12 de decembro de 2006, relativa aos servizos no mercado interior, deben ter as
autorizacions municipais.

Simplificase e actualizase a regulacion das inscricions no Rexistro de Vendas a
Distancia e o Rexistro de Franqueadores, que existen con caracter informativo no Ministerio
de Industria, Turismo e Comercio, como medidas de politica administrativa correspondentes
a disciplina de mercado e dirixidos a proteccion do consumidor, tal e como declarou a
sentenza 124/2003, do 19 de xufio, do Tribunal Constitucional. Substitiese a inscricion
neses rexistros por unha obriga de comunicar a posteriori a actividade que se realiza.

Asi mesmo, suprimese o Rexistro Especial de Entidades e Centrais de Distribucién de
Produtos Alimenticios Perecedoiros, creado polo Decreto lei 13/1975, do 17 de novembro,
de ordenaciéon econdémica. Esta medida obedece ao mandado de simplificacion
administrativa contido na Directiva 2006/123/CE, do 12 de decembro, pois que a materia
regulada, alimentos perecedoiros, esta suxeita a estrita ordenacién comunitaria en materia
de produtos alimenticios, materia en que exercen competencias tanto o Ministerio de
Medio Ambiente, e Medio Rural e Marifio como as comunidades auténomas, que nalguns
casos desenvolveron a regulacion do mencionado rexistro.

En segundo termo, modificase a regulacion contida na Lei 7/1996, do 15 de xaneiro,
en materia de infraccidns e sanciéns. A competencia en materia de inspeccion e sancions
corresponde as comunidades auténomas e a lei parte do pleno respecto as competencias
autondmicas nesta materia. O obxectivo desta nova regulacién é adecuar a contia das
sancions a realidade econémica do momento e introducir un novo criterio, relativo &
capacidade ou solvencia econdmica da empresa, que, xunto cos xa determinados na lei,
axude a unha graduacién das sancidéns que tefia en conta as caracteristicas da empresa
infractora para efectos da repercusion da infraccion cometida no sector da distribucion
comercial, de modo que as sanciéns produzan efectivamente o efecto disuasorio e
represivo que perseguen.

Procédese, en prol da maior clareza, a dar nova redaccion a disposicion derradeira
Unica da Lei 7/1996, de forma que permita cofiecer os titulos competenciais que amparan
cada un dos seus artigos e o seu caracter basico ou non.

Por ultimo, engadense cinco novas disposiciéns adicionais, que establecen que as
administracidons publicas competentes que incumpran o disposto polo ordenamento
comunitario na materia obxecto desta lei, dando lugar a que o Reino de Espafia sexa
sancionado polas institucions europeas, asumiran, na parte que lles sexa imputable, as
responsabilidades que de tal incumprimento se derivasen e, asi mesmo, sublifiase a obriga
de levar a cabo, se for o caso, a avaliacion de impacto ambiental con caracter previo a
declaracion responsable ou comunicacion cando esta sexa aforma de control da actividade.
Incluese tamén unha nova disposicion adicional referida as condicions de accesibilidade e
non-discriminacion no acceso e utilizacion dos establecementos comerciais. Finalmente,
incorpéranse outras duas novas disposicidons adicionais, unha relativa a planificacion
urbanistica dos usos comerciais e outra que propén regular o réxime xuridico dos contratos
de distribucion comercial.

Artigo unico. Modificacion da Lei 7/1996, do 15 de xaneiro, de ordenacién do comercio
retallista.

ALei 7/1996, do 15 de xaneiro, de ordenacion do comercio retallista, queda modificada
como segue:

Un. O artigo 2 queda redactado do seguinte modo:
«Artigo 2. Establecementos comerciais.

1. Teran a consideracién de establecementos comerciais os locais e as
construcions ou instalacions de caracter fixo e permanente, destinados ao exercicio
regular de actividades comerciais, xa sexa de forma individual ou nun espazo
colectivo, e independentemente de que se realice de forma continuada ou en dias
ou en temporadas determinadas.

2. Quedan incluidos na definicién do numero anterior os quioscos e, en xeral,
as instalacidns de calquera clase que cumpran a finalidade sinalada nela, sempre
que teian o caracter de inmobles de acordo co artigo 334 do Cadigo civil.»

Dous. O artigo 6 queda redactado do seguinte modo:
«Artigo 6. Instalacion de establecementos comerciais.

1. Con caracter xeral, a instalacion de establecementos comerciais non estara
suxeita ao réxime de autorizacion comercial.

Non obstante o anterior, a instalacion de establecementos comerciais podera
quedar sometida a unha autorizacién que se concedera por tempo indefinido cando,
unha vez aplicados o xuizo de proporcionalidade, segundo o establecido no artigo
5.c) da Lei 17/2009, do 23 de novembro, sobre o libre acceso as actividades de
Servizos e o0 seu exercicio, € o principio de non-discriminacién, de maneira clara e
inequivoca concorran razons imperiosas de interese xeral relacionadas coa
distribucion comercial, de acordo co que se establece no seguinte nimero e asi se
motive suficientemente na lei que estableza ese réxime.

En ningun caso constituen razéns imperiosas de interese xeral validas para a
imposicion dun réxime de autorizacidon as razons de indole econémica, de acordo co
establecido no numero 3 deste artigo.

2. Os requisitos que se establezan para a instalacion de establecementos
comerciais atenderan conxuntamente a criterios baseados en razéns imperiosas de
interese xeral relacionadas coa distribucion comercial, como a protecciéon do
ambiente e do contorno urbano, a ordenacién do territorio e a conservacion do
patrimonio historico e artistico.

En todo caso os requisitos, e cando sexa o caso os criterios de concesion da
autorizacion, deberan ser proporcionados, non discriminatorios, claros e inequivocos,
obxectivos, feitos publicos con anticipacién, predicibles, transparentes e
accesibles.

3. En ningun caso se poderan establecer requisitos de natureza econémica
que supediten a concesién da autorizacién a proba da existencia dunha necesidade
econdémica ou dunha demanda no mercado, a que se avalien os efectos econémicos,
posibles ou reais, da actividade ou a que se faga unha apreciacion de se a actividade
se axusta aos obxectivos de programacion econémica fixados pola autoridade
competente ou a que se comercialicen produtos ou servizos dun tipo ou procedencia
determinada. As razéns imperiosas de interese xeral que se invoquen non poderan
encubrir requisitos de planificaciéon econémica.

Adicionalmente, a instalacién de establecementos comerciais debera respectar
o establecido nos artigos 10 e 11 da Lei 17/2009, do 23 de novembro, sobre o libre
acceso as actividades de servizos e 0 seu exercicio.

4. En todo caso corresponde as comunidades autdbnomas e as cidades de
Ceuta e Melilla regular o procedemento de autorizacién para a instalacion de
establecementos comerciais a que se refire o nUmero dous deste artigo, e determinar
a autoridade autondmica ou local competente para resolver as solicitudes de
autorizacion. Este procedemento coordinara todos os tramites administrativos
necesarios para a instalacion de establecementos comerciais. Sen prexuizo da
regulacidon que ao respecto aproben as comunidades auténomas, as solicitudes
presentadas deberanse resolver nun prazo maximo de seis meses, e como efecto
da falta de resolucién expresa establecerase o silencio positivo, con excepcién dos
supostos que recolle o artigo 6 da Lei 17/2009, do 23 de novembro, sobre o libre
acceso as actividades de servizos e o seu exercicio. Non se podera supeditar o
outorgamento da autorizacion & intervencién directa ou indirecta dos competidores
no procedemento de outorgamento das autorizacions, mesmo en d&rganos
consultivos, sen prexuizo das vias que se establezan para a consulta ao publico en
xeral. As autorizaciéns son libremente transmisibles polo seu titular. Non obstante,
a transmision debera ser comunicada & Administracion concedente unicamente
para os efectos do seu cofiecemento.»

Tres. O numero 1 do artigo 28 queda redactado do seguinte modo:
«Artigo 28. Concepto.

1. Considérase venda de saldos a de produtos cuxo valor de mercado apareza
manifestamente diminuido a causa da deterioracién, desperfecto, desuso ou
obsolescencia, sen que un produto tefia esta consideracién polo Unico feito de ser
un excedente de producién ou de temporada.»

Catro. O numero 2 do artigo 38 queda redactado como segue:

«2. As empresas de vendas a distancia deberan comunicar no prazo de tres
meses o inicio da sua actividade ao Rexistro de Ventas a Distancia, que recollera os
datos que regulamentariamente se establezan.

As empresas de paises terceiros non establecidas en Espana que practiquen
vendas a distancia en territorio espanol comunicarano directamente ao Rexistro de
Vendas a Distancia do Ministerio de Industria, Turismo e Comercio, no prazo de tres
meses desde o inicio da actividade.

O Ministerio de Industria, Turismo e Comercio informara as comunidades
auténomas das empresas de vendas a distancia rexistradas.

Do mesmo modo, as comunidades autébnomas comunicaran ao Rexistro de
Vendas a Distancia do Ministerio de Industria, Turismo e Comercio as modificacions
que se produzan no rexistro autonémico correspondente.»

Cinco. Suprimese o numero 3 do artigo 49 e daselle nova redaccién ao numero 2,
que queda redactado do seguinte modo:

«2. Os distintos modelos de maquinas para a venda automatica deberan
cumprir a normativa técnica que lles sexa de aplicacion.»

Seis. O artigo 50 queda redactado do seguinte modo:
«Artigo 50. Advertencias obrigatorias.

Para proteccién dos consumidores e usuarios, en todas as maquinas de venda
deberan figurar con claridade:

a) Ainformacion referida ao produto e ao comerciante que o ofrece: o tipo de
produto que expenden, o0 seu prezo, a identidade do oferente, asi como un enderezo
e teléfono onde se atendan as reclamacions.

b) A informacion relativa @ maquina que expende o produto: o tipo de moedas
que admite, as instruciéns para a obtencién do produto desexado, asi como a
acreditacion do cumprimento da normativa técnica aplicable.»

Sete. O artigo 54 queda redactado do seguinte modo:
«Artigo 54. Autorizacion.

Correspondera aos concellos outorgar as autorizaciéons para o exercicio da
venda ambulante nos seus respectivos termos municipais, de acordo coas suas
normas especificas e as contidas na lexislacién vixente, de acordo co marco
respectivo de competencias.

Non obstante o anterior, e posto que o niumero de autorizacions dispoiibles &
limitado debido a escaseza de solo publico habilitado para tal efecto, a duracién das
autorizacions non podera ser por tempo indefinido, e debera permitir, en todo caso,
a amortizacion dos investimentos e unha remuneracion equitativa dos capitais
investidos.

O procedemento para a seleccién entre os posibles candidatos debera garantir
a transparencia e a imparcialidade e, en concreto, a publicidade adecuada do inicio,
desenvolvemento e fin do proceso.

A autorizacion que se outorgue non dara lugar a un procedemento de renovacion
automatica nin implicara ningun outro tipo de vantaxe para o prestador cesante ou
as persoas que estean especialmente vinculadas con el.»

Oito. O numero 2 do artigo 62 queda redactado como segue:

«2. As persoas fisicas ou xuridicas que pretendan desenvolver en territorio
espanol a actividade de franqueadores a que se refire 0 niumero anterior, deberan
comunicar o inicio da sua actividade no prazo de tres meses desde 0 seu inicio ao
Rexistro de Franqueadores, que recollera os datos que regulamentariamente se
establezan.

As empresas de paises terceiros non establecidas en Espafia que pretendan
desenvolver en Espana a actividade de franqueadores comunicarano directamente
ao Rexistro de Franqueadores do Ministerio de Industria, Turismo e Comercio, no
prazo de tres meses desde o seu inicio.

O Ministerio de Industria, Turismo e Comercio informara as comunidades
auténomas das empresas franqueadoras rexistradas.

Do mesmo modo, as comunidades autébnomas comunicaran ao Rexistro de
Franqueadores do Ministerio de Industria, Turismo e Comercio as modificacidons que
se produzan no rexistro autonémico correspondente.»

Nove. Engadese un numero 5 ao artigo 63 coa seguinte redaccion:

«5. As persoas e as entidades de calquera natureza xuridica que dispofan ou
tefian o deber xuridico de dispor de informaciéon ou documentaciéon que puider
contribuir ao esclarecemento da comision de infraccions tipificadas nesta lei ou a
determinacion do seu alcance e/ou da sua gravidade, tefien o deber de colaborar
coas autoridades competentes en materia de ordenacion do comercio. Para tal
efecto, dentro dos prazos establecidos, deberan facilitar a informacion e os
documentos que lles sexan requiridos pola inspeccidon no exercicio das suas
funciéns.»

Dez. As letras a) e r) do artigo 65.1 quedan redactadas do seguinte modo:

«a) Exercer unha actividade comercial sen autorizacién previa no caso de que
esta sexa preceptiva, ou sen ter realizado a comunicacién en prazo ao Rexistro de
Vendas a Distancia, ou non realizar as comunicacions ou notificacions a
Administracion comercial exixidas pola normativa vixente.

r) O incumprimento por parte dos que outorguen o contrato de franquia da
obriga de comunicaren o inicio de actividade ao Rexistro de Franqueadores no
prazo a que se refire o artigo 62.2, asi como a falta de actualizacién dos datos que
con caracter anual deben realizar.»

Engadese unha nova alinea ao artigo 65.1:

«s) Cursar informacién errénea ou claramente insuficiente cando esta fose
solicitada de conformidade coa normativa de aplicacién e tefia caracter esencial, se
xeren graves danos ou exista intencionalidade.»

Once. Os numeros 1, 2 e 3 do artigo 68 quedan redactados do seguinte modo:

«1. As infraccions moi graves sancionaranse con multa de 30.000 euros até
900.000 euros.

2. As infraccidns graves sancionaranse con multa de 6.000 euros a 30.000
euros.

3. As infraccions leves sancionaranse con multa de até 6.000 euros.»

Doce. O artigo 69 queda redactado como segue:

«As sanciéns graduaranse especialmente en funciéon do volume da facturacion
que afecte, contia do beneficio obtido, grao de intencionalidade, prazo de tempo
durante o que se vifiese cometendo a infraccion, reincidencia e capacidade ou
solvencia econdmica da empresa.»

Trece. Engadense cinco novas disposiciéns adicionais:

«Disposicién adicional sétima. Compensacién de débedas en caso de
responsabilidade por incumprimento.

As administracions publicas que, no exercicio das suas competencias, incumpran
o disposto nesta lei ou no dereito comunitario europeo afectado e dean lugar a que
o Reino de Espafa sexa sancionado polas institucidons europeas asumiran, na parte
que lles sexa imputable, as responsabilidades que de talincumprimento se derivasen.
No procedemento de imputacién de responsabilidade que se tramite garantirase, en
todo caso, a audiencia da Administracion afectada, podendo compensarse o importe
que se determine con cargo as transferencias financeiras que amesmaAdministracion
reciba.

A Administracion do Estado podera compensar a débeda contraida pola
Administracion responsable coa Facenda publica estatal coas cantidades que deba
transferir a aquela, de acordo co procedemento regulado na Lei 50/1998, do 30 de
decembro, de medidas fiscais, administrativas e da orde social. En todo caso, no
procedemento de imputacion de responsabilidade que se tramite garantirase a
audiencia da Administracién afectada.

Disposiciéon adicional oitava. Proxectos que se deban someter a avaliacion de
impacto ambiental.

Cando, de acordo con esta lei, se exixa unha declaraciéon responsable ou unha
comunicacién para o acceso a unha actividade ou o seu exercicio e unha avaliacién
de impacto ambiental, conforme o texto refundido da Lei de impacto ambiental de
proxectos, aprobado polo Real decreto lexislativo 1/2008, do 11 de xaneiro, ou a
normativa autonémica de desenvolvemento, a declaracién responsable ou a
comunicacién non podera presentarse até ter levado a cabo esa avaliacion de
impacto ambiental e, en todo caso, debera disporse da documentacion que asi o
acredite.

Disposicién adicional novena. Condiciéns de accesibilidade.

Os establecementos comerciais incluidos no ambito desta lei deberan observar
as normas sobre condiciéns de accesibilidade e non-discriminaciéon no seu acceso
e utilizacion, de acordo co establecido nos desenvolvementos da disposicion
derradeira sexta da Lei 51/2003, do 2 de decembro, de igualdade de oportunidades,
non-discriminacion e accesibilidade universal das persoas con discapacidade e, se
for o caso, a normativa autonémica de aplicacion.

Disposicién adicional décima. Planificacién urbanistica dos usos comerciais.

As autoridades competentes no desefio da planificacidén urbanistica atenderan
aos problemas de mobilidade e desprazamentos derivados das concentracidns
comerciais féra dos nucleos urbanos, asi como teran en conta o abastecemento
inmediato e adecuado da poboacion, facilitando a satisfaccion das necesidades de
compra nun ambito de proximidade, con especial atencién a aqueles cidadans que
por calquera razoén tenen dificultades de desprazamento.

Disposicién adicional décimo primeira. Réxime xuridico dos contratos de
distribucion comercial.

Para os efectos de aplicacion das normas establecidas pola Directiva europea
2006/123/CE e co fin de eliminar barreiras administrativas na prestacion de servizos,
e dadas as circunstancias especiais do sector e doutros que se recollen no informe
sobre problematica dos contratos de distribucién de marzo de 2009 do Ministerio de
Industria, Turismo e Comercio que elaborou o Goberno, este procedera a regular o
réxime xuridico dos contratos de distribucién comercial.»

Catorce. A disposicion derradeira Unica queda redactada como segue:
«Disposicion derradeira unica.

Os artigos 1, 8, 10, 11, 12, 16, 17, 38.1, 38.3, 38.4, 38.8, 39, 40, 41, 42, 43, 44,
45,46, 47,49.1, 51, 52, 53, 56, 57, 59, 60, 61, 62.1, 63, e as disposicidns adicionais
segunda, terceira e cuarta desta lei constitlen lexislacion civil e mercantil e seran de
aplicacion xeral por se ampararen na competencia exclusiva do Estado para regular
o contido do dereito privado dos contratos, resultante das regras 6.2 e 8.2 do artigo
149.1 da Constitucion.

Os artigos 38.5, 38.6 e 38.7 constitien tamén lexislacién civil e mercantil e
amparanse nas competencias exclusivas do Estado para regular o contido do dereito
privado dos contratos e para regular as telecomunicacions, resultantes das regras
6.2, 8.2 e 21.2 do artigo 149.1 da Constitucion.

Os artigos 14, 15, 23.3, 24, 25, 28.1, 30.1, 31.2 e 33 desta lei amparanse na
competencia exclusiva do Estado para regular o dereito mercantil da competencia,
resultante da regra 6.2 do artigo 149.1 da Constitucién.

Os artigos 2, 3, 4, 5, 6.1, 6.2, 6.3, 13, 17, 37, 38.2, 62.2, 64.j), 65.1.a), 65.1.b),
65.1.c), 65.1.e), 65.1.f), 65.1.A), 65.1.r) e 65.1.s) desta lei terdn a consideracion de
normativa basica ditada ao abeiro da regra 13.2 do artigo 149.1 da Constitucion.

Os artigos 6.4 e 54 desta lei ditanse ao abeiro do disposto nas regras 13.2e 18.2
da Constitucion, que establecen a competencia exclusiva do Estado sobre bases e
coordinacion da planificacion xeral da actividade econémica e a competencia para
ditar as bases do réxime xuridico das administracions publicas e do procedemento
administrativo comun.

Os artigos 67 e 70 ditanse ao abeiro do disposto nas regras 1.2 e 18.2 do artigo
149.1 da Constitucion.

O artigo 69 tera caracter basico e ditase ao abeiro da competencia exclusiva do
Estado para regular as condicions basicas que garantan a igualdade de todos os

espanois no exercicio dos dereitos € no cumprimento dos deberes constitucionais
contida na regra 1.2 do artigo 149.1 da Constitucion.

A disposicion adicional sétima tera caracter basico e ditase ao abeiro das regras
13.2, 14.2 e 18.% do artigo 149.1 da Constitucion que establecen a competencia
exclusiva do Estado sobre as bases e a coordinacién da planificacion xeral da
actividade econdmica, sobre a Facenda xeral e a débeda do Estado e para ditar as
bases do réxime xuridico das administraciéns publicas e o procedemento
administrativo comun.

A disposicion adicional oitava tera caracter basico e ditase ao abeiro do
establecido no artigo 149.1.23.2da Constitucion, que atrible ao Estado a competencia
para ditar a lexislacion basica sobre proteccion do ambiente.

Os restantes preceptos desta lei poderan ser de aplicacion na falta de lexislacion
especifica ditada polas comunidades auténomas.»

Disposicion transitoria primeira.

As autorizaciéns para o exercicio da venda ambulante concedidas con anterioridade a
entrada en vigor desta lei quedaran prorrogadas automaticamente. Non obstante, estas
autorizacions non poderan estender a sua duracién alén dos prazos de vixencia que
establezan as administraciéns publicas competentes no seu respectivo ambito territorial,
en cumprimento do nimero 7 do artigo Unico desta lei. O prazo computarase desde a
entrada en vigor da normativa de desenvolvemento e execucion desta lei.

Disposicioén transitoria segunda.

A contia maxima das infraccions moi graves establecidas no niumero once sera de
500.000 euros até o 31 de decembro de 2010.

E a partir do 1 de xaneiro de 2011 as contias establecidas no numero once aplicaranse
na sua totalidade e revisaranse en funcion do IPC anual.

Disposicién derrogatoria inica. Derrogacién normativa.

Quedan derrogados o numero 5 do artigo 6, o artigo 7 e 0o numero 3 do artigo 49 da Lei
7/1996, do 15 de xaneiro, de ordenacién do comercio retallista, asi como o segundo
paragrafo do artigo 17.1 e o artigo 17.2 do Decreto lei 13/1975, do 17 de novembro, de
ordenacion econémica e polo que se aproba un programa especial de financiamento de
vivendas e outras medidas conxunturais.

Disposicion derradeira primeira. Titulo competencial.

A nova redaccion dos artigos 2, 6.1, 6.2, 6.3, 38.2, 49.2, 50, 62.2, 64.j), 65.1.a), 65.1.r)
e 65.1.s) da Lei 7/1996, do 15 de xaneiro, que se establece nos numeros un, dous, catro,
cinco, seis, oito e dez do artigo Unico desta lei, amparase no disposto no artigo 149.1.13.2
da Constitucion, que atribue ao Estado a competencia exclusiva sobre bases e coordinacién
da planificacion xeral da actividade econoémica.

A nova redaccion do artigo 6.4 da Lei 7/1996, do 15 de xaneiro, que se establece no
numero dous do artigo Unico desta lei, ditase ao abeiro do disposto no artigo 149.1.18.2 da
Constitucion, que atrible ao Estado a competencia para ditar as bases do réxime xuridico
das administraciéons publicas e o procedemento administrativo comun e ao abeiro do
disposto no artigo 149.1.13.2 da Constitucion, que atrible ao Estado a competencia
exclusiva sobre as bases e coordinacién da planificacion xeral da actividade econdmica.

Anova redaccion dos artigos 6.4 e 54 da Lei 7/1996, do 15 de xaneiro, que se establece
nos numeros dous e seis do artigo Unico desta lei, ditanse ao abeiro do disposto nos
artigos 149.1.13.2 e 149.1.18.2 da Constitucién, que atribuen ao Estado a competencia
exclusiva sobre as bases e coordinacién da planificacion xeral da actividade econémica e
a competencia para ditar as bases do réxime xuridico das administraciéns publicas e o
procedemento administrativo comun.

A nova disposicion adicional sétima que se introduce no numero trece do artigo unico
desta lei amparase no disposto nos artigos 149.1.13.%, 149.1.14.2 e 149.1.18.2 que atribten
ao Estado a competencia exclusiva sobre as bases e coordinacion da planificacion xeral
da actividade econdmica, sobre a Facenda xeral e a débeda do Estado e para ditar as
bases do réxime xuridico das administracidons publicas e o procedemento administrativo
comun.

A nova disposicion adicional oitava que se introduce no numero trece do artigo unico
desta lei ditase ao abeiro do artigo 149.1.23.2 da Constitucién, que atrible ao Estado a
competencia para ditar a lexislacion basica sobre proteccidon do ambiente.

Disposicion derradeira segunda. Incorporacion do dereito da Unién Europea.

Mediante esta lei incorpérase parcialmente ao dereito espafol a Directiva 2006/123/CE
do Parlamento Europeo e do Consello, do 12 de decembro de 2006, relativa aos servizos do
mercado interior.

Disposicion derradeira terceira. Localizacién das maquinas expendedoras de tabaco.

Con efectos do 27 de decembro de 2009 modificase a alinea b) do artigo 4 da Lei
28/2005, do 26 de decembro, de medidas sanitarias fronte ao tabaquismo e reguladora da
venda, a subministracién, o consumo e a publicidade dos produtos do tabaco, que queda
redactado co seguinte texto:

«b) Localizacién: as maquinas expendedoras de produtos do tabaco sé
poderan situarse no interior de quioscos de prensa situados na via publica ou no
interior de locais, centros ou establecementos en que non estea prohibido fumar e
en locais especificos de venda de prensa con acceso directo a via publica, asi como
naqueles a que se refiren as alineas b), ¢) e d) do artigo 8.1 nunha localizacién que
permita a vixilancia directa e permanente do seu uso por parte do titular do local ou
dos seus traballadores.

Non se poderan situar nas areas anexas ou de acceso previo aos locais, como
son as zonas de tornaventos, soportais, porticos, corredores de centros comerciais,
vestibulos, distribuidores, escaleiras ou lugares similares que poidan ser parte dun
inmoble pero non constitien propiamente o interior deste.»

Disposicion derradeira cuarta. Entrada en vigor.

Esta lei entrara en vigor o dia seguinte ao da sua publicacidon no «Boletin Oficial del
Estado».

Por tanto, mando a todos os espafois, particulares e autoridades, que cumpran e
fagan cumprir esta lei.

Madrid,1 de marzo de 2010
JUAN CARLOS R.

O presidente do Goberno,
JOSE LUIS RODRIGUEZ ZAPATERO

